
"UUM : UNIVERSITI PENGURUSAN TERKEMUKA" 
            (THE EMINENT MANAGEMENT UNIVERSITY) 
  
Berita dan gambar oleh: PACE 
  
PACE TERIMA 258 PELAJAR BAHARU BAGI PROGRAM PJJ 2019/2020 

 
UUM ONLINE: Pusat Pendidikan Profesional Dan Lanjutan (PACE) telah menerima seramai 
258 pelajar baharu Program Pendidikan Jarak Jauh (PJJ) bagi Semester Julai Sesi 2019/2020, 
baru-baru ini. 
 
Pengarah PACE, Prof. Madya Dr. Halim Mad Lazim berkata, pendaftaran tersebut telah 
diadakan selama dua hari pada Julai lalu melibatkan tujuh pusat pembelajaran di seluruh 
negara iaitu di UUM Sintok, UUM Kuala Lumpur, Johor Bahru, Kota Bharu, Melaka, Kota 
Kinabalu dan Sibu.  
 
Menurutnya, kesemua pelajar itu mengikuti program Ijazah Sarjana Muda Pengurusan Awam, 
Ijazah Sarjana Muda Pentadbiran Perniagaan dan Ijazah Sarjana Muda Komunikasi. 
 
“PACE amat berbesar hati kerana turut menerima kemasukan pelajar baharu pada semester 
ini yang terdiri selebriti terkenal tanah air iaitu pelakon, Rebecca Nur Al-Islam dan pereka 
fesyen yang juga pengasas jenama Syafieq Ayman Signature iaitu Mohd Syafiq Suhail serta 
jurugaya, Fikri Zuakira. 

“Saya berharap dengan adanya pelajar ini secara tidak langsung dapat membantu 
mempromosikan nama PACE UUM ke seluruh negara, seterusnya menarik orang ramai untuk 
melanjutkan pengajian di UUM,” katanya. 
 
Beliau berkata, PACE juga berharap agar pelajar baharu ini dapat menggunakan peluang 
pembelajaran diberikan dengan sebaiknya bagi meningkatkan taraf pendidikan dan mencapai 
tahap kelulusan yang lebih tinggi, seterusnya menjadikan PACE sebagai pusat pendidikan 
yang berterusan. 

